
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

 1.	Անհրաժեշտությունը
Նախագծի անհրաժեշտությունը պայմանավորված է ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքների բնակարանային ապահովման անհրաժեշտությամբ:
		2. Ընթացիկ իրավիճակը և խնդիրները
Հայաստանի Հանրապետության 2016 թվականի պետական բյուջեով նախատեսված 798.0 մլն. դրամ գումարի շրջանակներում ՀՀ Շիրակի մարզպետարանի պատվիրատվությամբ իրականացվելու է Ախուրյան համայնքի  երկրաշարժի հետևանքով անօթևան մնացած ընտանիքների բնակարանային ապահովման ծրագիր: Ավարտին են հասցվելու Գլենդել-Հիլզ կազմակերպության կողմից կառուցված 3 կիսակառույց բնակելի շենքերի շինարարական աշխատանքները: Սակայն, Գլենդել Հիլզ կազմակերպության կողմից ՀՀ քաղաքաշինության նախարարությանը հանձնած (05.08.2015թ. ընդունման-հանձնման ակտը կցվում է) նախագծային փաստաթղթերը ոչ լիարժեք են: Բացակայում են ինչպես արտաքին ինժեներական ցանցերի նախագծերը (ջուր, կոյուղի, գազ, էլեկտրականություն), այնպես էլ ընդհանուր և մնացորդային աշխատանքների հաստատված նախահաշվային փաստաթղթերը: Պետական փորձաքննության եզրակացություն ունեն միայն 3 բնակելի շենքերի ճարտարապետական և կոնստրուկտիվ մասերը (եզրակացությունը կցվում է): Ընդհանրապես չեն կազմվել և փորձաքննություն անցել թե արտաքին ինժեներային ցանցերի ու բարեկարգման նախագծերը, և թե օբյեկտային (լոկալ) ու հավաք նախահաշիվները: Իսկ այժմ անհրաժեշտ է ունենալ նաև մնացորդային աշխատանքների նախահաշիվները: Առանց դրանց հնարավոր չէ իրականացնել գնման գործընթացը:
ՀՀ  2016 թվականի պետական բյուջեով նախատեսված 798.0 մլն. դրամ գումարը նախատեսված է միայն վերոհիշյալ կիսակառույց  շենքերն ավարտին հասցնելու համար, իսկ արտաքին ինժեներային ցանցերի ու բարեկարգման նախագծերի կազմման և գոյություն ունեցող աշխատանքային նախագծերի լրամշակման, ինչպես նաև  նշված նախահաշիվների կազմման ու փորձաքննության անցկացման համար գումարներ նախատեսված չեն: Այդ աշխատանքների իրականացման համար անհրաժեշտ է ՀՀ  2016 թվականի պետական բյուջեով նախատեսված 798.0 մլն. դրամը վերաբաշխել, այդ թվում նախատեսելով  10.0 մլն. դրամ վերոնշյալ աշխատանքների համար: 
3 .Առկա խնդիրների առաջարկվող լուծումները 
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի N-1555-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ հնարավոր կլինի իրականացնել ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքներին բնակարանով ապահովման ծրագրով նախատեսված շինարարությունը:

4.  Կարգավորման նպատակը և բնույթը
Կարգավորման նպատակն ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքներին բնակարանով ապահովումն է: 
 5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
 6.	Ակնկալվող արդյունքը
Նախագծի ընդունմամբ կլուծվեն ՀՀ Շիրակի մարզի Ախուրյան համայնքի երկրաշարժի հետևանքով անօթևան մնացած ընտանիքների բնակարանային հիմնախնդիրները:


























ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի N-1555-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի N-1555-Ն որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:




